
Muireadhach Albanach

1 Eistidh riomsa, a Mhuire mhér,
do ghuidhe is liomsa badh Iudh;
do dhruim réd bhrathair na biodh,
a Mhathair Riogh duinn na ndul.

2 Sgél do mhathar meabhair liom,
'na dheaghaidh atathar treall,
inghean mhilis mhalach ndonn,
trilis trom chladhach f4 ceann.

3 Anna sein, seanmhathair Dég,
0a gealbhrathair do ghein ri,

nior ghiall a meadhair do mhnaoi,
gur fhaoi lé triar d’fhearaibh i.

4 Rug inghean gach dheighfhir dhiobh,
geibhidh aca an fhinngheal ur,

tedra inghean a clann chaomh,
slimgheal a dtaobh, cam a gcul.

5 Gorma a suile, suairc a ngné,

a gcuairt nochar chuairt gan ghnaoi,
na sluaigh uile atd ar a dti,

tri mna agus Muire ar gach mnaoi.

6 Tugsad tri fir thoighe a dtridr

na tri Mhoire 6 nimh na naomh,
gur thrachtmhall torrach an triar
na gciabh ndrongach snatrom saor.

7 Rugsad tri maca na mna,
aca roba lia 'sa lia;

[c& seisear min doba mhd?]
eisean roba s6 dhibh Dia.

8 Mathair lacéibh inghean dibh,
sgiathddéigh ar gach n-imneadh fhuair,
bean diobh Muire mathair Edin,

sgedil nar ghnathaigh duine i nduain.

9 Tusa Muire Mathair Dé,
duine nior ghnathaigh do ghnaoi,
righbhile arna roinn ar thri,



Ri firnimhe id bhroinn do bhaoi.

10 Mise ar bhar n-aithnibh ar-aon,
id dhaighthigh agus id dhun,

a anam, a Mhuire mhér,

a or buidhe, a abhall ur.

11 A bhiadh, a édach ar h'iocht,
a chiabh ghégach mar an ngort.
A Mhathair, a Shidr, a Shearg,

stiur go ceart an brathair bocht.

12 Brathair dhamhsa do Mhac mér,
a shlat mhallsa, a Mhathair shaor,
deaghbhrathair céir ar bhar gcul,
seanmhathair Ur réibh a-raon.

13 Go ndearna m’ionghaire ar h’Fhear,
a fhionnMhuire, a earla tiogh,

iomdha im chridhe crithir dhubh,
mithigh dul da nighe aniogh.

14 A Mhathair Dé, dénam siodh,
6sa ghlédhonn gné do chiabh,
ciunaigh h’'fhearg, a Mhoire mhor,
a oOr dearg i gcoire chriadh.

15 Do nimh thanaig, a thaobh geal,
a laraig, saor mar an sriobh.

Ca beag liom do dhdthchas damh,
a chulchas ghlan fhionn, 6t Fhior?

16 A Thriondid, a Mhuire mhin,
tuile gach gldir acht bhar ngloir;

a Cheathrair, caistidh rém dhuain,
ni geabhthair uaibh aisgidh air.

17 A OghMhuire, a abhra dubh,
a mhérmhuine, a ghardha geal,
tug, a cheann baidhe na mban,
damh tar ceann mo naire neamh.

18 Do chloinn Daibhiodh thd, a mhall mhér,
gan chrann mar thua ré bhar dtdr,

do chloinn Abhrédn h'urla claon,

gabhlan craobh gcumhra ar do chdl.

19 H'Fhear is do Mhac ar do mhuin,
geal a ghlac is geal a righ,



t'Fhearathair réd thaobh as-toigh,
ag soin taom d’ealathain t'Fhir.

20 Dalta iongnadh dot ucht bhan,
agus dot fhult fhionnghlan dr,

do Mhac agus t'Fhear ar-aon,

a shlat shaor gheal ar do ghlun.

21 Do bhabhair dias aobhdha ann
dabhar gcaomhna 6 ghlionn do ghlionn,
Mac malachdhubh déidgheal donn,
o6igbhean trom anathlamh fhionn.

22 Do-ni sé casadh do chiabh,
do dhuadh é ar t’asal dé dhion,
do bhas, a 6gMhuire ur,

do chas cul rédbhuidhe an Riogh.

23 Tu do shior doba shamh leis,

is do chiogh ban ar a bhois,

an uair do nighthed an gcraoibh gcais,

do lighthea an mbais gcaoimh ’'s an gcois.

24 Fraoch buidhe ar h’arbharr mar 6r,
a Mhuire shulmhall, a Shidr,

cioch geilmhin trom as do thaobh,
Leinbhin saor donn aga diul.

25 Mairg do oiligh h’earla glan,
doiligh, ér ni dhearna cion;

munab ionnraic do bhrud, a Bhean,
ni headh cnu ar fionnshlait i bhfiodh.

26 Easbach clann ladrann do luadh,
a lagbharr fleasgach cam claon,
amharas dob olc an chiall

ort, a chiabh chladhsholas chaomh.

27 Do bhru anios ba lomlan leat,
mar bhios a bhronnldr 'san bhrioc,
an Coimdhe 's gan loighe lat,

Mac Moire do-roighne riot.

28 Acht tu féin, a Mhuire mhor,
nochar léir do dhuine dhaor,
suaimhnighe ar fhear, a fholt fiar,
nach biadh is bean olc ar-aon.

29 Cosmhail h'aonMhac réd chul gcam,



a shaorshlat an da shul chorr,
do ghlaca ag an Ghiolla shiong,
is t'ionga fhionn data dhonn.

30 Coinnleach gormshuileach do ghruadh,
abhra donnghldineach 'ga dhion,
geilghégach leabhair do lamh,

dan neimbrégach dleaghair dhiom.

31 Glan fallan buidhe do bharr,

mar mhuine caman fad cheann,
glan do bhas chaoilmhérdha chorr,

a chas donn shaoirdhénmha sheang.

32 Ni dheachaidh d’ég h’aithghin mhna,
do shaighthin - ni brég - ni bhia,

nior bhlas beathaidh bean mar thd,

a bhru gheal i ndeachaidh Dia.

33 Tugaidh dhdn leabaidh is lionn,
a chul ris nach teagaimh tonn,

an bhréigfhleadh ar nach bi ceann,
narab leam i a dhéidgheal donn.

34 Guidheadh go han h’abhra dubh,
ar ghradh bhar n-anma, a ghradh glan,
a Mhuire, ni hédmhar h’Fhear

fad ghuidhe, a gheal dédghlan, damh.

35 A fholt buidhe cladhach cam,

a Mhuire na malach seang,

na leig do bhreith oile ionn,

feith lionn do chroidhe far gceann.

36 Dénam feis, a mheardha mhér,

dod deis dealbhdha, taobh ré taobh,
gabh m’fhorthain deaghrann is duan
uam, a ghealmhall shochraidh shaor.

37 Na rabh bean acht tusa im thigh,
gomadh tusa bhus fhear air,

na mna fallsa ad-chid ’s na cruidh,
a bhfuil damhsa rid na raibh.

38 Gan sbéis i gconaibh na i gcrodh,
na i sgoraibh, a ghéis ghlan,
easbhaidh chorn céich is a gcon,
orm is a sgor mblaith 's a mban.



39 Toégaibh an malaigh nduibh dhuin,
is an aghaidh mar fhuil laoigh,
tégaibh, go ros faicinn féin,

an gcéibh rédaigh slaitfhinn saoir.

40 Tégaibh dhun an bonn 's an mbois,
agus an cul donn go ndeis,

'gus an suil n-6gcruinn ngéir nglais,
réd chéibh dtais go bhfébrainn feis.



